
مرۆڤ با سه‌رنج بدات که‌ له‌چی دروست کراوه‌ 
] kurdish – كوردی – كردي [ 

حاجی ئومێد چروستانی
پێداچونه‌وه‌ی: پشتیوان سابیر عه‌زیز
2011 - 1432


﴿ فلينظر الإنسان ممَّ خُلق ﴾
« باللغة الكردية »
أوميد عمر علي
مراجعة: بشتيوان صابر عزيز
2011 - 1432


مرۆڤ با سه‌رنج بدات که‌ له‌چی دروست کراوه‌ 
پاش سوپاس وستایش بۆ خوای گه‌وره‌ وبه‌ده‌سه‌ڵات و درود وسه‌ڵات و سه‌لام بۆ سه‌ر گیانی پێشه‌وای مرۆڤایه‌تی محمد المصطفی وهاوه‌ڵ وشوێنكه‌وتوانی هه‌تا هه‌تایه‌ ...

دێنه‌ خزمه‌ت بابه‌تێكی زیندوو زیندوو له‌دوباره‌ كردنه‌وه‌یدا ئه‌گینا كۆن ڕزیوو له‌ ڕووی مێژوویه‌وه‌، ئه‌وه‌ی ئێستا هه‌ندێك له‌ كه‌ناڵه‌ و ڕۆژنامه‌ و سایته‌ كوردیه‌كان كاوێژی ده‌كه‌نه‌وه‌، كه‌واده‌زانن هیچیان نه‌هێشتووه‌ و تازه‌ به‌تازه‌ ئه‌مان ده‌ركیان پێكردوه‌ و وه‌ك ئه‌وه‌ی وه‌ك كورد ده‌ڵیت هه‌نگوینیان له‌ قڕۆڵه‌ داردا دۆزیبێته‌وه‌، له‌ڕاستیشدا نه‌ك هه‌نگوین نییه‌ به‌ڵكو ئه‌وه‌ی ئێستا ئه‌م به‌ناو ڕه‌خنه‌گرو له‌ڕاستیدا بێباوه‌رانه‌ كاوێژی ده‌كه‌نه‌وه‌شه‌ڕێكی كۆنه‌ وهاوه‌ڵه‌ دۆڕاوه‌كانی ئه‌مان زه‌مانێكی زۆره‌ مێژوو ناوی خستنه‌ زبڵدانه‌كانی خۆیه‌وه‌، سوپاس بۆ خوای گه‌وره‌ش هه‌ندێكیان كه‌ ڕاستیان بۆ ده‌ركه‌وت باوه‌ڕیان هێناو وڕێگای هیدایه‌تیان گرته‌به‌ر ....

ئه‌وه‌ی ئێستاش له‌كوردستان ڕوو ده‌داته‌ هه‌ر له‌سه‌ره‌تاوه‌ به‌ناو ڕه‌خنه‌گران با بازانن شه‌ڕێكی دۆڕاو ده‌كه‌ن، چونكه‌ ئه‌م ئاینه‌ پیرۆزه‌ خاوه‌نكه‌ی په‌روه‌ردگاره‌ كه‌ خالقی زه‌وی وئاسمانه‌كان وهه‌موو بونه‌وه‌ره‌.... هه‌ر ئه‌و زاته‌یش بڕیاری داوه‌ كه‌ پارێزه‌ری ئه‌م ئاینه‌ بێت .... چونكه‌ ئه‌م ئاینه‌ ئه‌گه‌ر پارێزه‌ره‌كه‌ی ئه‌و زاته‌ پیرۆز و به‌رز وبڵنده‌ نه‌بوایه‌ ده‌مێك بوو به‌رگه‌ی ئه‌م هه‌مووه‌ شاڵاوه‌ نه‌گریس و یه‌ك له‌دوای یه‌كانه‌ی نه‌ده‌گرت كه‌ نه‌یارانی شه‌و ڕۆژیان خستوه‌ته‌ سه‌ر یه‌ك بۆی.... هه‌ر چه‌رج وسه‌رده‌مێك به‌ كۆمه‌ڵێك گومان خستنه‌ ناو باوه‌ڕدانه‌وه‌ ڕووبه‌ڕووی ئیسلام و موسڵمانان بونه‌ته‌وه‌ ....

به‌ڵێ خۆشه‌ویستان بۆ ئه‌م مه‌به‌سته‌ ئێمه‌ش هه‌ر جارێك وه‌ڵامی گومانێك له‌گومانی ئه‌و ڕه‌خنه‌گر و نه‌یارانه‌ی ئیسلام ده‌ده‌ینه‌وه‌ به‌ ئومێدی ئه‌وه‌ی گه‌نج ولاو و تاكه‌كانی ئه‌م كۆمه‌ڵگه‌یه‌ نه‌كه‌ونه‌ ناو فڕت و فێڵ وپیلانه‌كانیانه‌وه‌ ...

وه‌ڵامی ئه‌م جاره‌یشمان وه‌ڵامی ئه‌و گومانه‌یه‌ كه‌ ده‌ڵین: خوا له‌ قورئاندا هه‌رجاره‌ و به‌شێوازێك باس له‌دروست بوونی مرۆڤ ده‌كات و خۆیشی نازانێت (والعیاذ بالله) چی ده‌ڵێت و چی كردووه‌ ؟!!!! بۆیه‌ قورئان زانیاری دژ به‌یه‌كی باسكردوه‌ وه‌ك هاتوه‌ : (أَلَمۡ نَخۡلُقكُّم مِّن مَّآء مَّهِين) {المرسلات: 20} (أَو لَمۡ يَرَ ٱلۡإِنسَٰنُ أَنَّا خَلَقۡنَٰهُ مِن نُّطۡفَة فَإِذَا هُوَ خَصِيم مُّبِين) {يس : 77} (الَّذِي أَحْسَنَ كُلَّ شَيْءٍ خَلَقَهُ وَبَدَأَ خَلْقَ الْإِنْسَانِ مِنْ طِينٍ) {السجدة : 7} (خَلَقَ ٱلۡإِنسَٰنَ مِنۡ عَلَقٍ) {العلق : 2} (وَلَقَدۡ خَلَقۡنَا ٱلۡإِنسَٰنَ مِن صَلۡصَٰل مِّنۡ حَمَإ مَّسۡنُون) {الحجر : 26} . . (أَوَ لَا يَذۡكُرُ ٱلۡإِنسَٰنُ أَنَّا خَلَقۡنَٰهُ مِن قَبۡلُ وَلَمۡ يَكُ شَيۡ‍ٔئا) {مريم : 67} .
له‌وه‌ڵامی ئه‌م به‌ناو خوێنه‌وارانه‌دا ئه‌ڵێین : ئه‌و كه‌سه‌ی كه‌مێك شاره‌زای له‌زمانی عه‌ره‌بی وڕاڤه‌ی قورئان و قۆناغه‌كانی دروست بوونی ئاده‌م ونه‌وه‌كانی ئاده‌می هه‌بێت ته‌نها به‌ئه‌ندازه‌ی تۆزقاڵێكیش زانیاری دژ به‌یه‌ك نابینێته‌وه‌ له‌نێوان ئه‌م ئایه‌تانه‌ی كه‌ باسكران، جا بۆ ئه‌وه‌ی زیاتر ڕوون ببێته‌وه‌ ده‌بێت مه‌نهه‌جێكی زانستیانه‌ بخه‌ینه‌ ڕوو، چونكه‌ مه‌سئه‌له‌یه‌كی ئابه‌م شێوه‌یه‌ پێویستی به‌وورد بینی هه‌یه‌، جا بابزانین چۆن و به‌چ شێوه‌یه‌ك ؟

ده‌بێت سه‌ره‌تا ده‌بێت ته‌واوی ئه‌م ئایه‌تانه‌ی له‌م باره‌یه‌وه‌ هاتوون كۆ بكه‌ینه‌وه‌ و به‌شێوه‌یه‌كی ته‌كامولی سه‌رنجیان بده‌ین به‌شێویه‌ك جیاوازی بكه‌ین له‌نێوان قۆناغه‌كانی دروست بوونی ئاده‌م (علیه السلام) وه‌ك باوكه‌ گه‌وره‌ی مرۆڤایه‌تی كه‌ دروست بوونی ئه‌و به‌چه‌ند قۆناغدا ڕۆیشتووه‌؟ له‌گه‌ڵ قۆناغه‌كانی دروست بوونی نه‌وه‌كانی ئاده‌م پاش ئه‌وه‌ی خوای گه‌وره‌ دایكه‌ حه‌وای بۆ دروست كرد وله‌ ئه‌نجامی كۆبوونه‌وه‌ی ئه‌و دووانه‌ كوڕ وكچی پێبه‌خشین دوای خۆیان، بێگومان نه‌وه‌كانی ئاده‌م كه‌ئێمه‌ین به‌چه‌ند قۆناغێكی جیاوازدا ڕۆیشتوین تا گه‌شیتوینه‌ته‌ ئه‌م مرۆڤه‌ ڕێكو پێكه‌ی ئێستا ... (به‌ڵام به‌داخه‌وه‌ هه‌ندێك كه‌سی نه‌فام وعه‌قڵ خاو تانه‌ له‌دروستكه‌ره‌كه‌ی ده‌ده‌ن) ...

خوای گه‌ه‌وره‌ سه‌ره‌تا ئاده‌می له‌ نه‌بوونه‌وه‌ دروستكرد وهێنایه‌ بوون كه‌ پێشتر شتێك نه‌بوو پێی بووترێت ئاده‌م، بۆیه‌ بوونی ئاده‌م له‌پێشتر ته‌نها له‌ زانست وزانیاری په‌روه‌ردگاردا بوو، ئه‌مه‌ش مانا و ته‌فسیری ئه‌و ئایه‌ته‌یه‌ كه‌ خوای گه‌وره‌ فه‌رموویه‌تی : ( أَوَ لَا يَذۡكُرُ ٱلۡإِنسَٰنُ أَنَّا خَلَقۡنَٰهُ مِن قَبۡلُ وَلَمۡ يَكُ شَيۡ‍ٔا ) {مریم:67} واته‌ : باشه‌ ئاخۆ ئه‌و ئینسانه‌ بیر ناكاته‌وه‌؟ كه‌ ئێمه‌ سه‌ره‌تا ئه‌ومان دروستكرد كه‌ پێشتر ئه‌و هیچیش نه‌بوو، له‌ نه‌بوونه‌وه‌ هێنامانه‌ بوون ؟!!

ئه‌مجا ئه‌و قۆناغانه‌ی كه‌ خوای گه‌وره‌ ئاده‌م (علیه السلام) ی تێدا دروست كردووه‌ و پێیدا تێپه‌ڕێوه‌ : سه‌ره‌تا ده‌بێت بزانین یه‌كه‌م قۆناغی ئه‌وه‌بوو خوای گه‌وره‌ ئاده‌می له‌ گڵ (تراب) دروست كردووه‌، پاشان ئاوی بۆ ئه‌و گڵه‌ زیادكردو بوو به‌ قوڕ (طین) ئه‌مجا ئه‌و قوڕه‌ گؤڕا بۆ قوڕێكی ڕه‌شی ترشیوو، له‌به‌ر ئه‌وه‌ی گؤڕا، ئه‌وه‌شی گۆڕا پێی ده‌وترێت (المسنون) جا ئه‌م قوڕه‌ش پێش ئه‌وه‌ی ئاگری به‌ربكه‌وێت پێی ده‌وترێت (صلصال) له‌به‌ر ئه‌وه‌ی (صلصال) له‌زمانی عه‌ربیدا به‌و گڵه‌ ده‌وترێت كه‌ ووشك بوبێته‌وه‌ به‌بێ ئه‌وه‌ی ئاگری به‌ری كه‌وتبێت .

جا پاش ئه‌م قۆناغ یه‌ك له‌دوای یه‌ك وڕێكو پێكانه‌ قۆناغی (گڵ ) وپاشان به‌زیادكردنی (ئاو) بوو به‌ (قوڕ) و دواتر قوڕێكی ترشیوو (حمأ مسنون) وله‌كۆتا قۆناغیی پێش گیان به‌به‌ركردنیشیدا گۆڕا به‌ قوڕێكی ووشك بوه‌وه‌ به‌بێ ئه‌وه‌ی ئاگری به‌ركه‌وتبێت واته‌ خۆی ووشك بویه‌وه‌، ئێستا ئاده‌م (علیه السلام) به‌و قۆناغانه‌دا تپێه‌ڕی وگه‌شتوه‌ته‌ قۆناغێك هیچ گیانی تێدا نییه‌، ئه‌مجا خوای گه‌وره‌ خۆی گیانی كرد به‌به‌ریدا و بوو به‌و مرۆڤه‌ی كه‌ ئێستا هه‌یه‌....

ئایه‌ته‌كانی قورئانی پیرۆز ته‌عبیر له‌م قۆناغانه‌ ده‌كه‌ن و جا ده‌بێت ئێمه‌ به‌ ته‌واوی ته‌صه‌وری ئه‌و قۆناغانه‌ بكه‌ین، بۆ نمونه‌ كاتێك خوای گه‌وره‌ باس له‌ له‌دروست بوونی عیسی (علیه السلام) ده‌كات بۆ جوله‌كه وبێباوه‌ڕه‌‌كان كاتێك پرسیاریان ده‌كرد چۆن خوای گه‌وره‌ عیسای به‌بێ باوك دروستكردووه‌ په‌روه‌ردگاریش له‌وه‌ڵامیاندا فه‌رمووی (إِنَّ مَثَلَ عِيسَى عِنْدَ اللَّهِ كَمَثَلِ آَدَمَ خَلَقَهُ مِنْ تُرَابٍ) {مریم:67} واته‌ : نموونه‌ی عیسا لای خوای گه‌وره‌ وه‌ك نمونه‌ی دروستكردنی ئاده‌م وایه‌ كاتێك ئاده‌می دروست كرد له‌گڵ به‌بێ دایك وباوكیش _ زۆر ئاسانه‌ عیسا دروست بكات به‌بێ باوك |_ ئه‌بینین خوای گه‌وره‌ له‌م ئایه‌ته‌ پیرۆزه‌دا ئاماژه‌ی بۆ قۆناغی یه‌كه‌م كردووه‌ كه‌ ئاده‌م سه‌ره‌تا (گڵ) بوو پێش ئه‌وه‌ی ئاو تێكه‌ڵاوی ئه‌و گڵه‌ بكرێت و ببێت به‌ (قوڕ) .

پاشان خوای گه‌وره‌ كاتێك كه‌ ده‌ه‌فه‌رموێت (الَّذِي أَحْسَنَ كُلَّ شَيْءٍ خَلَقَهُ وَبَدَأَ خَلْقَ الْإِنْسَانِ مِنْ طِينٍ) {السجدة :7} واته‌ : خوا ئه‌و خوایه‌یه‌ كه‌ هه‌ر شتێكی دروست كردبێت زۆر به‌جوانی دروستی كردووه‌، سه‌ره‌تاش مرۆڤی له‌ (قوڕ) دروستكرد- ئه‌مه‌ش ئه‌و قۆناغه‌یه‌ كه‌ ئاو بۆ گڵه‌كه‌ زیادكرا و بوو به‌ قوڕ-.

له‌جێگایه‌كی تردا ده‌فه‌رموێت: (فَاسْتَفْتِهِمْ أَهُمْ أَشَدُّ خَلْقًا أَمْ مَنْ خَلَقْنَا إِنَّا خَلَقْنَاهُمْ مِنْ طِينٍ لَازِبٍ) {الصافات:11} واته‌ : ده‌سا تۆ ئه‌ی موحه‌ممه‌د! (صلی الله‌ علیه‌ وسلم) له‌وانه‌ كه‌ نكووڵی زیندوو بوونه‌وه‌ ده‌كه‌ن بپرسه‌: ئاخۆ دروستكردنی ئه‌وان-له‌پاش مردن- زۆر گرنگترو سه‌ختتره‌، یان ئه‌و ئاسمان و زه‌ویی و فریشتانه‌ی دروستمانكردوون ؟! دیاره‌ دروستكردنی ئاسمانه‌كان و زه‌ویی سه‌خت ترو گرانتره‌ ، جا كه‌واته‌ ئێوه‌ چۆن ددان نانێن به‌ زیندوو بوونه‌وه‌دا، به‌ڕاستی ئێمه‌ ئه‌وان (ئاده‌می) مان دروست کرد له‌ قوڕێکی لینجی جیڕ كه‌ قۆناغێكه‌ له‌قۆناغه‌كانی دروستكردنی ئاده‌م .

له‌جێگایه‌كی تردا كه‌ خوای گه‌وره‌ باس له‌ دروست بوونی مرۆڤ ده‌كات ئاماژه‌ به‌و قۆناغه‌ده‌كات كه‌ مرۆڤ قوڕێكی ڕه‌شی ترشاو بووه‌ پێش ئه‌وه‌ی ووشك بووبێته‌وه كاتێك (حمأ مسنون) بووه‌ ‌و ده‌فه‌رموێت (وَلَقَدْ خَلَقْنَا الْإِنْسَانَ مِنْ صَلْصَالٍ مِنْ حَمَإٍ مَسْنُونٍ 26 وَالْجَانَّ خَلَقْنَاهُ مِنْ قَبْلُ مِنْ نَارِ السَّمُومِ 27 وَإِذْ قَالَ رَبُّكَ لِلْمَلَائِكَةِ إِنِّي خَالِقٌ بَشَرًا مِنْ صَلْصَالٍ مِنْ حَمَإٍ مَسْنُونٍ 28 فَإِذَا سَوَّيْتُهُ وَنَفَخْتُ فِيهِ مِنْ رُوحِي فَقَعُوا لَهُ سَاجِدِينَ 29 فَسَجَدَ الْمَلَائِكَةُ كُلُّهُمْ أَجْمَعُونَ 30 إِلَّا إِبْلِيسَ أَبَى أَنْ يَكُونَ مَعَ السَّاجِدِينَ 31 قَالَ يَا إِبْلِيسُ مَا لَكَ أَلَّا تَكُونَ مَعَ السَّاجِدِينَ 32 قَالَ لَمْ أَكُنْ لِأَسْجُدَ لِبَشَرٍ خَلَقْتَهُ مِنْ صَلْصَالٍ مِنْ حَمَإٍ مَسْنُونٍ 33 قَالَ فَاخْرُجْ مِنْهَا فَإِنَّكَ رَجِيمٌ 34 وَإِنَّ عَلَيْكَ اللَّعْنَةَ إِلَى يَوْمِ الدِّينِ 35) {الحجر:26- 35} واته‌ : سوێندبێ بێگومان ئێمه‌ ئاده‌میمان دروست کرد له‌ قوڕێکی ڕه‌شی ترشاو (26) جنۆکه‌شمان پێشتر دروست کرد له‌ ئاگرێکی به‌تین (27) ئه‌ی موحه‌ممه‌د بیریان بخه‌ره‌وه‌ کاتێك په‌روه‌ردگارت به‌ فریشته‌کانی فه‌رموو به‌ڕاستی من به‌شه‌رێك دروست ده‌که‌م له‌ قوڕێکی ڕه‌شی ترشاو (28) جا کاتێك ڕێك و پێك و ته‌واوم کرد، له‌و ڕۆحه‌ تایبه‌تیه‌ی که‌ من (به‌دیهێنه‌ری ئه‌وم)، پێمبه‌خشی، ئه‌وه‌ هه‌مووتان کڕنووشی بۆ به‌رن (کڕنووشی ڕێزو به‌ فه‌رمانی خوا) (29) ئینجا فریشته‌کان (فه‌رمانی په‌روه‌ردگاریان به‌جێ هێناو) هه‌موویان به‌گشتی کڕنووشی ڕێزیان برد (30) جگه‌ له‌ ئیبلیس (شه‌یتانی گه‌وره‌) سه‌رپێچی کرد که‌ له‌گه‌ڵ کڕنووش به‌راندا بێت (31) ئه‌وسا خوا فه‌رمووی: ئه‌ی ئیبلیس ئه‌وه‌ بۆ له‌گه‌ڵ کڕنووش به‌راندا نیت؟  (32) شه‌یتان له‌ وه‌ڵامدا وتی: من ئه‌وه‌نده‌ (نزم و بچوك) نه‌بووم کڕنووش به‌رم بۆ به‌شه‌رێك که‌ تۆ پێشتر قوڕێکی ڕه‌شی ترشاو بووه‌؟ (33) خوا فه‌رمووی: (چونکه‌ له‌ فه‌رمانی من سه‌رپێچیت کرد، ده‌بێت له‌م شوێنه‌ نه‌مێنیت، کـــه‌ به‌هه‌شته‌ یان ئاسمان) که‌واته‌ ده‌رچۆ لێره‌ چونکــه به‌ڕاستی تۆ نـــه‌فرین لێکراویت (34) به‌ڕاستی نه‌فرینی خوات بــه‌رده‌وام له‌سه‌ره‌ هـــه‌تا ڕۆژی دوایی (35) .

   جا سه‌یری ئه‌م ڕێزه‌ بكه‌ خوای گه‌وره‌ ومیهره‌بان ناویه‌تی له‌مرۆڤ چۆن ڕێزی ئه‌وی داوه‌ به‌سه‌ر ته‌واوی فریشته‌كان و شه‌یتانیشدا، كه‌چی كاتێك له‌سه‌ر ئه‌و فیطره‌ته‌ پاكه‌ی خۆی لاده‌دا دێت به‌ حسابی خۆی تناقض و ووته‌ی دژ به‌یه‌ك ده‌دۆزێته‌وه‌ له‌ كه‌لامی خوادا، پێم ناڵێیت ئه‌و كه‌سه‌ی كه‌ ئێستا په‌روه‌ردگار ئه‌و لاشه‌ جوان وته‌واوه‌ و ئه‌و هه‌مووه‌ ئه‌ندامه‌ جوانه‌ی پێداوه‌ و زمانی پێبه‌خشیوه‌ بێته‌ گۆ پێم ناڵێت پێش سه‌د ساڵ له‌كوێوه‌ هاتوو چۆن هات ؟ ئایا هه‌ر ئاگای له‌و قۆناغانه‌ بووه‌ پێیدا تێپه‌ڕێوه‌ تا گه‌شته‌وه‌ته‌ ئه‌م مرۆڤه‌ سه‌رسه‌خت و بێباكه‌ی ئێستا كه‌ به‌خه‌یالێ خۆی ده‌یه‌وێت به‌ره‌نگاری ئاینه‌كه‌ی خودا ببێته‌وه‌ ؟؟؟!!!!
هه‌روه‌ك چۆن باسمانكرد دروستكردنی ئاده‌م ( علیه السلام) به‌چه‌ن قۆناغێكی جیاوازدا تێپه‌ڕێوه‌ له‌ (گڵ ) ه‌وه‌ بۆ ( قوڕ ) و پاشان بۆ (قوڕێكی ڕه‌شی ترشاو) و دواتریش بۆ ( قوڕێكی ووشك بوه‌وه‌) و له‌كۆتا قۆناغدا خوای گه‌وره‌ ڕۆحی كرد به‌به‌ردا ...
ئاوه‌ها و به‌هه‌مان شێوه‌ مرۆڤ و نه‌وه‌كانی ئاده‌م به‌چه‌ند قۆناغێكی جیاواز و جیاواز له‌ قۆناغه‌كانی باوكه‌ ئاده‌م تپێده‌په‌ڕێت :

ئه‌وه‌ی زانستی پزیشكی سه‌رده‌م پێی گه‌شتوه‌ له‌باره‌ی دروست بوونی مرۆڤه‌وه‌ به‌م شێوه‌یه‌یه‌ : سه‌ره‌تا مرۆڤ دڵۆپێك ئاوه‌ (نطفة) یه‌كه‌ كه‌به‌ (المني) ناو ده‌برێت، ئه‌مجا له‌وه‌ و پاش كاتێك له‌گه‌ڵ هێلكۆكه‌ی ئافره‌ت ده‌پیتێت پێ ده‌وترێت (أمشاج) واته‌ تێكه‌ڵاو له‌ئاوی هه‌ردوو ڕه‌گه‌زه‌كه‌، دواتر ئه‌م هێلكه‌ پیتێنراوه‌ خۆی هه‌ڵده‌واسێت به‌دیواری ڕه‌حمدا و پێی ده‌وتریت (العلقة) كه‌ پارچه‌ خوێنێكی مه‌یووه‌، ئه‌مجا وورده‌ وورده‌ وبه‌تێپه‌ڕبوونی كات ئه‌گۆڕێت بۆ پارچه‌ گۆشتێك كه‌ له‌ پاروویه‌كی هه‌جوێنراو ده‌چێت و پێی ده‌وترێت (المضغة) ، له‌قۆناغی پێش كۆتایشدا ده‌گۆڕێت بۆ ئێسك (العظام ) به‌هه‌موو جۆره‌كانیه‌وه‌ له‌ ئێسك و كڕكڕاگه‌ وئه‌وانی تریش، و له‌ كۆتا جاریشدا خوای گه‌وره‌ گۆشت ده‌كات به به‌ری ئه‌م ئێسكانه‌دا و له‌كۆی هه‌موو ئه‌م گۆڕانكاریانه‌دا دروستكراوێكی تری جیاواز له‌ته‌واوی ئه‌و قۆناغانه‌ دروست ده‌بیت ( خلقا اخر)  كه‌ پێی ده‌وترێت منداڵ ...

جا با پێكه‌وه‌ سه‌رنجی ئه‌م ئایه‌ته‌ پیرۆزه‌ بده‌ین كه‌ چۆن و به‌چ شێوه‌یه‌ك په‌روه‌ردگار به‌ووردی باس له‌ ته‌واوی ئه‌و قۆناغانه‌ ده‌كات كه‌ ئاماژه‌مان پێدا : خوای گه‌وره‌ ده‌فه‌رموێت : (يَا أَيُّهَا النَّاسُ إِنْ كُنْتُمْ فِي رَيْبٍ مِنَ الْبَعْثِ فَإِنَّا خَلَقْنَاكُمْ مِنْ تُرَابٍ ثُمَّ مِنْ نُطْفَةٍ ثُمَّ مِنْ عَلَقَةٍ ثُمَّ مِنْ مُضْغَةٍ مُخَلَّقَةٍ وَغَيْرِ مُخَلَّقَةٍ لِنُبَيِّنَ لَكُمْ وَنُقِرُّ فِي الْأَرْحَامِ مَا نَشَاءُ إِلَى أَجَلٍ مُسَمًّى ثُمَّ نُخْرِجُكُمْ طِفْلًا ثُمَّ لِتَبْلُغُوا أَشُدَّكُمْ وَمِنْكُمْ مَنْ يُتَوَفَّى وَمِنْكُمْ مَنْ يُرَدُّ إِلَى أَرْذَلِ الْعُمُرِ لِكَيْلَا يَعْلَمَ مِنْ بَعْدِ عِلْمٍ شَيْئًا) {الحج : 5} واته‌ : خه‌ڵكینه‌! ئه‌ر ئێوه‌ له‌زیندوبوونه‌وه‌ دوودڵ و به‌گومانن وه‌رن ته‌ماشایه‌كی سه‌ره‌تاو بنه‌ڕه‌تیدروستبوونی خۆتان بكه‌ن و، چاكیش بزانن :ئێمه‌ ئه‌سڵتان (ئاده‌م)مان، له‌ گڵ دروستكردووه‌، له‌پاشا (نه‌وه‌كانی) له‌ تنۆكه‌ ئاوێك ، كه‌ له‌پشتی باوك هه‌ڵده‌قوڵێ ، ئینجا له‌ خوێنپاره‌یه‌ك وه‌ك زه‌روو، پاشان له‌گۆشتپاره‌یه‌ك (مه‌به‌ست ئه‌وه‌یه‌ وه‌ك پارویه‌كی دان پێدانراو) ته‌واوو سه‌رو سیما پێدراو ، یا ناته‌واوو، پێش ته‌واو بوون له‌بار ده‌چێ، تا ده‌سه‌ڵاتی خۆمانتان بۆ ده‌رخه‌ین و، تێبگه‌ن كه‌ ده‌سه‌ڵاتێك بتوانێت ئه‌و ئاوه‌ - نوتفه‌ - یه‌ بكا به‌پارچه‌ خوێنێك، پاشان به‌پارچه‌ گۆشتێك، له‌وێیشه‌وه‌ بۆ ئاده‌مزاد، دیسان هه‌ رئه‌و ده‌سه‌ڵاته‌یه‌ ده‌توانێت زیندووتان بكاته‌وه‌، به‌ڵكو زۆر به‌ئاسانتر، ئینجا چیمان بوێ ده‌یخه‌ینه‌ منداڵدانه‌وه‌و هه‌ر له‌وێش بڕیاری له‌سه‌ر ده‌ده‌ین و ده‌یهێڵینه‌وه‌ تا دیمه‌ن و نیگاری ته‌واو ئه‌بێت، تاكاتی دیاریكراو بۆله‌دایكبوونی له‌وێ ڕایده‌گرین، له‌پاشان به‌ساوایی و زۆرلاوازو بێ ده‌سه‌ڵات له‌و منداڵدانه‌دا ده‌تان هێنینه‌ ده‌رێ، له‌پاشان په‌روه‌رده‌تان ده‌كه‌ین تا ورده‌ ورده‌ ده‌گه‌نه‌ هێزو پێزی ته‌واوتان و، بیرو هۆشتان كامڵ ده‌بێت، وهه‌تانه‌ هه‌ر له‌سه‌ره‌تای ژیانه‌وه‌ ده‌مرن و ئه‌وه‌نده‌ نامێنێننه‌وه‌، و هی وایشتان هه‌یه‌ ده‌مێنێ و ته‌مه‌نی درێژ ده‌بێ تا ده‌گاته‌ كه‌له‌لاییوسه‌خترین پله‌ی ژیانییو، به‌ته‌واوی كه‌نه‌فت و ئوفتاده‌و پیرده‌بێت، تاوای لێدێت پاش ئه‌وه‌ی كاتی خۆی شتێكی ده‌زانی، ئێستا هه‌موو شتێكی له‌بیر ده‌چێته‌وه‌.
 به‌ڵێ مه‌ته‌ڵی چۆنیه‌تی دروستبوونی ئاده‌میی بۆكێ هه‌ڵدێت ؟ كێیه‌؟ له‌كوێوه‌ هات؟ چۆن په‌یدابوو؟ چه‌ند قۆناغی بڕی؟ قورئان به‌كورته‌یه‌ك وه‌ڵامی ئه‌وگشته‌ مه‌ته‌ڵه‌ به‌م شێوه‌یه‌ ئه‌داته‌وه‌: ١) له‌سه‌ره‌تاوه‌ له‌خاك وخۆڵ ئافه‌رێنرا، كه‌وابوو ئینسان ڕۆڵه‌ی زه‌وییه‌و، له‌زه‌ویی له‌دایك بووه‌، له‌سه‌رپشتی ئه‌وپێگه‌یشتووه‌و ژیاوه‌، هه‌موو توخمه‌كانی له‌گه‌ڵ زه‌ویدا چوون یه‌كن، مه‌گه‌ر ته‌نیا (ڕۆح) جیایان بكاته‌وه‌، به‌ڵام ئه‌ی ئه‌و گڵه‌ له‌كوێ بوو؟ ئه‌و هه‌موو گه‌ردیلانه‌ چۆن كۆكرانه‌وه‌؟ چ زاتێك كۆی كردنه‌وه‌؟. ٢) هه‌رله‌و دڵۆپه‌ ئاوه‌ (نوتفه‌)یه‌.. به‌ڵێ هه‌ر له‌وئاوه‌ی ژن وپیاوه‌، كه‌ ته‌نها دڵۆپێكه‌و، به‌سه‌دانیش ملیۆن حه‌یوانی مه‌نه‌ویی هه‌ڵگرتووه‌.. ته‌نها(خه‌لیه‌) یه‌ك له‌و ملیۆنه‌ها خه‌لیه‌، له‌گه‌ڵ ئاوی ژندا موتوربه‌ ده‌بێ و له‌منداڵدانداو له‌جێگایه‌كی قایم و ئه‌ستووردا قه‌رار ده‌گرێ.. پاشان هه‌ر له‌و دڵۆپه‌ بچووكه‌ ئاوه‌یه‌، ڕه‌نگیی، جوانیی و ناشیرینی، قه‌دو باڵا، قه‌ڵه‌ویی ولاوازیی، ئازایه‌تیی و جوامێریی، بێ وره‌یی و ترسنۆكیی، زیره‌كیی و بلیمه‌تیی، ته‌مه‌ڵی و كه‌وده‌نیی هه‌ڵده‌گرێت.. هتد. ٣) خوێنپاره – العقلة - ‌. ٤) گۆشتپاره‌. المضغة-  پاشان په‌یكه‌ری ئێسكیی (الهيكل العظمى).. دواتر قۆناغه‌كانی منداڵیی و، ئینجا پیر بوون و گه‌ڕانه‌وه‌ بۆ قۆناغی منداڵیی، به‌شێوه‌یه‌ك كه‌هیچ شتێك نه‌زانێ، له‌ڕابردووی خۆی، جا باشه‌ ئه‌بێ كێ بێت ئه‌م هه‌موو قۆناغانه‌ به‌سه‌ر مرۆڤدا بێنێ ؟ ده‌بێ بۆچی مرۆڤ خۆی له‌بیرباته‌وه‌، تا به‌ئاسانی خوای خۆی بدۆزێته‌وه‌؟ ئه‌بێت له‌م سه‌رده‌می زانست وته‌كنه‌لۆجییایه‌دا كه‌ شاهیدی و گه‌واهی له‌سه‌ر ده‌سه‌ڵاتی خودا ده‌ده‌ن چ شتێك ڕێگر بێت له‌وه‌ی مرۆڤێكی سپڵه‌ی پێ نه‌زان به‌هه‌موو ئه‌و ناز ونیعمه‌تانه‌ی خوای گه‌ه‌وره‌ پێیداوون بێت وشك و گومانی هه‌بێت له‌ده‌سه‌ڵات و قودره‌تی خوای گه‌وره‌ ؟؟!!! .

له‌جێگایه‌كی تردا خوای گه‌وره‌ له‌باره‌ی ئه‌م قۆناغانه‌وه‌ ده‌فه‌رموێت : (وَلَقَدْ خَلَقْنَا الْإِنْسَانَ مِنْ سُلَالَةٍ مِنْ طِينٍ (12) ثُمَّ جَعَلْنَاهُ نُطْفَةً فِي قَرَارٍ مَكِينٍ (13) ثُمَّ خَلَقْنَا النُّطْفَةَ عَلَقَةً فَخَلَقْنَا الْعَلَقَةَ مُضْغَةً فَخَلَقْنَا الْمُضْغَةَ عِظَامًا فَكَسَوْنَا الْعِظَامَ لَحْمًا ثُمَّ أَنْشَأْنَاهُ خَلْقًا آَخَرَ فَتَبَارَكَ اللَّهُ أَحْسَنُ الْخَالِقِينَ) {المؤمنون : 12-14} واته‌ : سوێند به‌ خوا به‌ ڕاستى ئێمه ئاده‌میزادمان له‌ ئاوێته‌یه‌کى پێکهاتوو له‌ قوڕ به‌دیهێناوه‌(12) له‌وه‌و دوا له‌ جێگه‌یه‌کى پارێزراوو له‌ باردا (که‌ منداڵانى دایکه‌) له‌ شێوه‌ى نوتفه‌یه‌کى زۆر بچووکدا دامان مه‌زراندووه‌ (13) دواتر نوتفه‌که‌مان کرد به‌ خوێنی مه‌ییو ئینجا خوێنه‌ مه‌ییوه‌که‌شمان کرد به‌ پارچه‌ گۆشتێکی جوواو ئینجا ئه‌ویشمان کرد به‌ ئێسقان ئینجا به‌ گۆشت (په‌یکه‌ره‌) ئێسکه‌که‌مان داپۆشی پاشان ئه‌ومان کرد به‌ دروست کراوێکی تر جا گه‌وره‌ و پیرۆزه‌ ئه‌و خوایه‌ی که‌ چاکترینی به‌دی هێنه‌رانه‌ .

جا كاتێك (نطفة) ئاوی پیاو كه‌ پێی ده‌وترێت (المني) تیكه‌ڵاو به‌ هێلكۆكه‌ی ئافره‌ت ده‌بێت و یه‌ككده‌گرن وده‌پێتین قۆناغێكی تری جیاواز دروست ده‌بێت كه‌ پێی ده‌وترێت (أمشاج) واته‌ تێكه‌ڵاو له‌ ئاوی پیاو هێلكه‌ی ئافره‌ت وقورئانی پیرۆزیش ئاماژه‌ی به‌مه‌ كردووه‌ وه‌ك ده‌فه‌رموێت : (إِنَّا خَلَقْنَا الْإِنْسَانَ مِنْ نُطْفَةٍ أَمْشَاجٍ نَبْتَلِيهِ فَجَعَلْنَاهُ سَمِيعًا بَصِيرًا} {الإنسان : 2} واته‌ : بێگومان ئێمه‌ ئاده‌میمان دروستكرد له‌ دڵۆپێك ئاوی تێكه‌ڵاو له‌ هه‌ردوو ئاوی ژن و پیاو، به‌و شێوه‌یه‌ كه‌ خۆمان ویستمان بگاته‌ یه‌ك، پاشان، هه‌ر له‌و تنۆكه‌یه‌ سوار چاك، قاره‌مان، ده‌نگ خۆش، چاك، خراپی لێ په‌یدا بوو، تاقی ده‌كه‌ینه‌وه‌ له‌ناو گیان له‌به‌ره‌كانی تردا، وه‌ بۆ خۆیشی ده‌ر ده‌كه‌وێ كه‌ ئایا كارو كرده‌وه‌ی چاك ئه‌كات، یان خراپ، ئایا سوپاسمان ئه‌كات، یا سپڵه‌ ده‌بێ ؟ ئینجا ژنه‌واو بینامان كرد بۆ ئه‌وه‌ی ئایه‌ته‌كانمان به‌گوێی خۆ ببیسێ، به‌ڵگه‌كانی ده‌سه‌ڵاتمان به‌چاوی خۆی ببینێ، به‌شكو مل رابكێشێ بۆ حه‌قیقه‌ت و ڕاستی ..

وه‌هه‌ندێك جاریش له‌به‌ر ئه‌وه‌ی مرۆڤ خۆی لێ ئه‌گۆڕێت و فیزو خۆ به‌گه‌وره‌ زانینی تێدا دروست ده‌بێت په‌روه‌ردگار بیر ده‌خاته‌وه‌ كه‌ ئه‌ی مرۆڤ چاك بزانه‌ تۆی یاخی وخۆ لێگۆڕاو سه‌ره‌تا دڵۆپێك ئاوی بێ نرخ بوویت و وورده‌ وورده‌ وقۆناغ به‌قۆناغ په‌روه‌ردگار ئێستا كرودیتی به‌م مرۆڤه‌ كامڵه‌ی ئێستا وخۆتت لێگۆڕاوه‌ و له‌م باره‌یه‌شه‌وه‌ ده‌فه‌رموێت : (الَّذِي أَحْسَنَ كُلَّ شَيْءٍ خَلَقَهُ وَبَدَأَ خَلْقَ الْإِنْسَانِ مِنْ طِينٍ (7) ثُمَّ جَعَلَ نَسْلَهُ مِنْ سُلَالَةٍ مِنْ مَاءٍ مَهِينٍ) {السجدة : 7-8} واته‌ : ئه‌و خوایه‌ هه‌موو شتێكی دروستكراوی خۆی، به‌چاكی وڕێك و پێكی دروستكردووه‌، واته‌: هه‌موو شتێك له‌ جێگه‌ی شیاوی خۆیدا فه‌راهه‌می هێناوه‌، وه‌ دروستكردنی مرۆڤ (ئاده‌م)یله‌ قوڕه‌وه‌ ده‌ست پێكرد، ، واته‌: بۆ هه‌وه‌ڵجار باوكی مرۆڤی له‌ قوڕێك دروستكرد، به‌و شێوه‌یه‌كه‌ له‌ گه‌لێ جێگای تردا باسكراوه‌(7) له‌پاشا نه‌وه‌كه‌شی له‌ پاڵاوته‌یه‌ك، له‌ ئاوێكی بێهێز دروستكرد، واته‌: له‌پاڵاوته‌ی ئاوی ژن و پیاو- وه‌كو له‌هێندێ سووره‌تی تردا تێپه‌ڕی- به‌دیهێنان .

سه‌رنج بده‌ سه‌ره‌تا خوای گه‌وره‌ ئاماژه‌ به‌ دروستكردنی ئاده‌م ده‌كات كه‌ له‌گڵ دروستی كردووه‌، پاشان له‌ ئاوێكی بێهێزی بێ نرخ كه‌مه‌به‌ست پێی ئاوی پیاوه‌ .. بۆیه‌ ده‌بینین ئه‌و (نطفة) ه‌یه‌ی كه‌ خوای گه‌وره‌ مرۆڤی لێ دروستكردووه‌ ئێستا به‌ (ماء مهین) وه‌صفی كردووه‌.

وه‌ هه‌ندێك جاریش هه‌ر ئه‌م (نطفة) یه‌ خوای گه‌وره‌ به‌ (ماء دافق) وه‌صفی كردوه‌، ئه‌مه‌ش ئه‌وه‌ ناگه‌یه‌نێت زانیاری دژ به‌یه‌ك هه‌بێت له‌ علمی خودادا، لێره‌شدا كه‌ خوای گه‌وره‌ به‌ (ماء دافق) ناوی بردوه‌ مه‌به‌ست پێی صیفه‌تی ئه‌و (نطفة) یه‌ یه‌ نه‌ك شتێكی جیاواز بێت، ئێستاش زانستی پزیشكی سه‌رده‌م ‌ئه‌وه‌ی سه‌لماندووه‌ بۆ ئه‌وه‌ی ئاوی پیاو نه‌فه‌وتێت وبگاته‌ هێلكۆكه‌ی ئافره‌ت و بپیتێت پێویسته‌ به‌ قوه‌تێك ده‌ربچێت و ده‌رپه‌ڕێت نه‌وه‌ك له‌ كه‌ناڵی (فالوب) دا بمرێت وتێدا بچێت، ئه‌مه‌ش هه‌رئه‌و وه‌صفه‌یه‌ كه‌ خوای گه‌وره‌ به‌ (ماء دافق) له‌م ئایه‌تانه‌دا باسی لێوه‌كردووه‌ وه‌ك فه‌رموویه‌تی  (فَلْيَنْظُرِ الْإِنْسَانُ مِمَّ خُلِقَ (5) خُلِقَ مِنْ مَاءٍ دَافِقٍ (6) يَخْرُجُ مِنْ بَيْنِ الصُّلْبِ وَالتَّرَائِبِ (7) {الطارق : 5-7} واته‌ : با مرۆڤ ته‌ماشا بكا له‌چی دروستكراوه‌..؟ (5) دروست کراوه‌ له‌ ئاوێکی فڕێ دراو، واته‌ هه‌ڵقوڵاو به‌ته‌كان(6) له‌نێوان بڕبڕه‌كانی پشتی (پیاو)و ئێسكه‌كانی سنگی (ژن)ه‌وه‌ ده‌رده‌چێت ..

به‌ڵێ خۆشه‌ویستان به‌م شێوه‌یه‌ خوای گه‌وره‌ به‌ووردی سه‌ره‌تا باس له‌قۆناغه‌كانی دروستكردنی ئاده‌م (علیه السلام) ده‌كات، پاشان باس له‌ قۆناغه‌كانی دروست بوونی نه‌وه‌ و ذوڕیه‌ته‌كانی ئاده‌م (مررۆڤ) ده‌كات، ئیتر ئه‌و كه‌س و نه‌یار وبه‌ناو ڕه‌خنه‌گرانه‌ بۆ كه‌مێك بیر له‌خۆیان و هه‌ڵه‌شه‌ وكه‌م وكوورتی خۆیان ناكنه‌وه‌ پێش ئه‌وه‌ی باس له‌ (تناقض) و زانستی دژ به‌یه‌ك له‌قورئانی پیرۆزدا بكه‌ن كه‌ ته‌واوی ئه‌و پزیشك ونوژدارانه‌ی كه‌ به‌ ئینصافه‌وه‌ قسه‌ ده‌كه‌ن ئه‌م ڕاستیانه‌ی قورئانی پیرۆز پشتڕاست ده‌كه‌نه‌وه‌ و ادنی پێدا ده‌نێن له‌سه‌روو هه‌موویانه‌وه‌ پزیشكی ناوداری جیهانی كه‌ پسپۆڕه‌ له‌ زانستی كۆرپه‌له‌ ناسیدا (كیث مور) بۆ ڕاستی ئه‌م ووته‌ی منیش ده‌توانن سه‌یری ئه‌م لینكه‌ بكه‌ن و به‌گوێی خۆتان شاهیدی ئه‌و زانا ناوداره‌ ببیستن نه‌ك وه‌ك هه‌ندێك كه‌سی نه‌زان وجاهل باسی ده‌كه‌ن گوایه‌ (كیث مور) شتی وای نه‌وتووه‌ :
http://www.youtube.com/watch?v=vxQTKzzhcAg

